
Antiterror tədbirləri ədaləti bərpa etdi
Ermənistan silahlı qüvvələrinin qalıqlarının tərk-silah edilərək 

ölkəmizin Qarabağ iqtisadi rayonundan tamamilə çıxarılması, həmin 
ərazilərdə Azərbaycan Respublikasının suverenliyinin və konstitusiya 
quruluşunun bərpası məqsədilə lokal xarakterli antiterror tədbirlərinin 
Ermənistan Xarici İşlər Nazirliyi tərəfindən ³Dağlıq Qarabağa hücum´ 
və ³etnik təmizləmə´ kimi qələmə verilməsi qəbuledilməzdir.

Bu fikir Xarici İşlər Nazirliyinin mət-
buat katibi Ayxan Hacızadənin Ermənistan 
XİN-in sentyabrın 19-da yaydığı bəyanata 
dair şərhində yer alıb: 

“Sülhpərvər ölkə olduğunu iddia etmə-
sinə baxmayaraq, Ermənistan tərəfindən 
Azərbaycanın əzəli və əbədi torpağı Qa-
rabağın “Dağlıq Qarabağ” kimi qondarma 
adlarla çağırılması Azərbaycanın suveren-
liyinə və ərazi bütövlüyünə qarşı hörmət-
sizliyin bariz nümunəsidir.

Ötən il sentyabrın 19–20-də Silahlı 
Qüvvələrimiz tərəfindən cəmi 24 saat-
dan az bir müddətdə öz suveren ərazilə-
rimizdə aparılan antiterror tədbirləri bey-
nəlxalq hüquqa, o cümlədən beynəlxalq 
humanitar hüquqa tam uyğun şəkildə 
həyata keçirilib. Azərbaycanın öz tor-
paqları üzərində suverenliyini bərpa et-
məsi tarixinin ən şanlı səhifələrindən biri 
olmaqla yanaşı, beynəlxalq hüquq və 
ədalətin təntənəsidir.

Ermənistanın 2020-ci il Vətən müha-
ribəsində düçar olduğu məğlubiyyətə və 
qəbul etdiyi öhdəliklərə baxmayaraq və 
2023-cü ilədək keçən üç ilə yaxın müddət 
ərzində öhdəliklərinə zidd şəkildə, nəinki 
öz qanunsuz silahlı birləşmələrini Azər-
baycanın Qarabağ bölgəsindən çıxarma-
dığı, hətta Azərbaycan ərazilərinə əlavə si-
lah-sursat, hərbi texnika, minalar ötürdüyü 
məlum idi. Ölkəmizə qarşı mina terrorunu 
davam etdirən Ermənistan zaman keçdik-
cə onun daha geniş vüsət almasına rəvac 
verirdi. Ermənistan rəsmiləri hər vəchlə 
ərazilərimizdə saxladıqları qondarma reji-
min təbliğatını aparırdı və bu ölkənin baş 
naziri 2023-cü il sentyabrın 2-də qondarma 
“müstəqillik”lə bağlı separatçı rejimə təb-
riklərini çatdırdı.

2023-cü il sentyabrın 19-da erməni si-
lahlı birləşmələrinin törətdikləri terror aktı 
nəticəsində � vətəndaşımızın həlak olması 
isə Azərbaycanın səbir kasasının daşması-

na səbəb oldu və antiterror tədbirlərini qa-
çılmaz etdi.

Ermənistan tərəfinin təhrikedici səylə-
rinə və təbliğatına baxmayaraq, antiterror 
tədbirləri aparıldığı zaman mülki əhali hə-
dəfə alınmadı, mülki infrastruktura zərər 
vurulmadı, yalnız legitim hərbi infrastruk-
tur və obyektlər sıradan çıxarıldı. Yaşayış 
yerlərini tərk etməmək barədə Azərbaycan 
tərəfinin çoxsaylı çağırışlarına, tətbiq olu-
nan reinteqrasiya proqramına baxmayaraq, 
erməni sakinlər Azərbaycan ərazilərini 
tərk etmək barədə qərar verdilər. Bu, on-
ların azad seçimi idi və bunu “etnik təmiz-
ləmə” kimi qələmə vermək Ermənistandan 
və işğal etdiyi Azərbaycan ərazilərindən 
azərbaycanlıları kütləvi şəkildə qovan, 
soyqırımı və kütləvi qırğınlar törədən Er-
mənistanın riyakarlığını nümayiş etdirir...

Azərbaycan xalqı və dövləti üçün bu 
tarixi önəmli gündə bir daha ölkəmizin 
müstəqilliyi, ərazi bütövlüyü və suverenli-
yi uğrunda mübarizədə canlarından keçən 
Vətən övladlarımızın əziz xatirəsini dərin 
ehtiramla yad edirik.

Şanlı Silahlı Qüvvələrimizlə fəxr edir, 
dövlətimizin və xalqımızın hər zaman 
müzəffər olmasını diləyirik!�. 

Görkəmli şərqşünas, akademik 
Aida İmanquliyeva yad edilib
6entyabrın 1�-da A0EA-nın prezidenti, akademik İsa Həbibbəyli, 

A0EA-nın vitse-prezidenti, ùərqşünaslıq İnstitutunun direktoru, 
akademik *övhər Baxşəliyeva və institutun kollektivi XX əsrdə 
Azərbaycanın dünya elminə bəxş etdiyi görkəmli simalardan biri ± 
şərqşünas alim, pedaqoq, filologiya elmləri doktoru, professor Aida 
İmanquliyevanın məzarını ziyarət edib, xatirəsini dərin ehtiramla anıb, 
məzarı önünə əklil və gül dəstələri qoyublar.

Anım mərasimində çıxış edən aka-
demik İsa Həbibbəyli Azərbaycan şərq-
şünaslığında ərəbşünaslıq sahəsinin çox 
inkişaf etdiyini bildirərək, onun ədəbiyyat 
istiqamətinin təməlinin böyük alim Aida 
İmanquliyevanın elmi əsərləri ilə qoyul-
duğunu, bu istiqamətin inkişafında onun 
əvəzsiz xidmətlərinin olduğunu vurğula-
yıb. Professor Aida İmanquliyevanın Azər-
baycan ərəbşünaslığında bir məktəb yarat-
dığını, mühacir ədəbiyyatının tədqiqində 
yeni bir yol açdığını deyən akademik İsa 
Həbibbəyli qeyd edib ki, görkəmli alim 
dünya elmində ərəb məhcər ədəbiyyatının 
tədqiqi sahəsinə sanballı töhfələr verib, 
Azərbaycan və dünya şərqşünaslığını zən-
ginləşdirib.  

Akademik Gövhər Baxşəliyeva 32 il 
öncə sentabrın 19-da dünyasını dəyişmiş 
böyük alim Aida İmanquliyevanın həm 
ictimai fəaliyyəti, həm şəxsi keyfiyyətlə-
ri baxımından başqalarından fərqlənən, 
parlaq bir şəxsiyyət olduğunu deyib. Aida 
İmanquliyevanın Azərbaycan şərqşünaslıq 
elminin inkişafında silinməz iz qoyduğunu 
söyləyən G.Baxşəliyeva, elmi fəaliyyətini 

ərəb ədəbiyyatının tədqiqinə həsr edən 3 
sanballı monoqrafiya, 100-dən çox elmi və 
elmi populyar məqalənin müəllifinin ərəb-
Qərb ədəbiyyatlarının qarşılıqlı əlaqələrini 
və təsirini öyrənən ilk alimimiz olduğunu 
qeyd edib.

Aida İmanquliyevanın Şərqşünaslıq 
İnstitutuna rəhbərlik etdiyi dövrdə bacarıqlı 
elm təşkilatçısı kimi özünü göstərdiyini xa-
tırladan G.Baxşəliyeva ki, o, Azərbaycan el-
mini dünya səviyyəsində təmsil edən gözəl 
alim olduğunu əlavə edib və Aida İmanquli-
yevanın itkisinin şərqşünaslarımız üçün çox 
ağır olduğunu, alimlərimizin onun əziz xa-
tirəsini daim uca tutduqlarını deyib.

Şərqşünaslıq İnstitutunun böyük elmi 
işçisi, tarix üzrə fəlsəfə doktoru Bəşarət 
Bəşirova Aida İmanquliyevanın dəyərli 
elmi fəaliyyətindən bəhs edib, onun gənc 
şərqşünaslara göstərdiyi qayğıdan da-
nışıb, görkəmli alimlə bağlı xatirələrini 
paylaşıb.

V�Tar MƏMMƏD2V,  
AMEA�nın ùərTş�naslıT  

İnstitutunun əməkdaşı

Azərbaycan–İtaliya hərbi 
əməkdaşlığı müzakirə edilib

İtaliyada rəsmi səfərdə olan müdafiə nazirinin birinci müavini, 
Azərbaycan Ordusunun Baş Qərargah rəisi, general-polkovnik .ərim 
Vəliyev rəhbərlik etdiyi nümayəndə heyəti İtaliya 6ilahlı Qüvvələrinin 
Baş Qərargah rəisi, admiral Cuzeppe .avo Draqone ilə görüşüb.

Təkbətək və geniştərkibli görüşlərdə 
Azərbaycan ilə İtaliya arasında hərbi, hər-
bi-texniki, hərbi-təhsil sahələrində əmək-
daşlığın inkişaf perspektivləri və regional 
təhlükəsizlik məsələləri müzakirə edilib.

General-polkovnik K.Vəliyev admiral 
C.K.Draqoneni NATO-nun Hərbi Komitə-
sinin rəhbəri təyin olunması ilə əlaqədar 
təbrik edib, ona yeni vəzifəsində uğurlar 
arzulayıb.

“Sonsuz qardaşlıq – III”  
təlimi yekunlaşıb

Azərbaycan, Qazaxıstan, 7ürkiyə, Pakistan, Qətər və Özbəkistan xüsusi 
təyinatlılarının iştirakı ilə Qazaxıstanda keçirilən ³6onsuz qardaşlıq - ,,,´ 
çoxmillətli təlimi başa çatıb.

Azərbaycan Müdafiə Nazirliyinin 
mətbuat xidmətindən bildirilib ki, 400 
nəfərdən çox heyət üzvünün iştirak etdiyi 
təlimin bağlanış mərasimi Qazaxıstanın 
Türküstan vilayətində yerləşən Orda po-
liqonunda keçirilib.

Tədbirdə təlim iştirakçılarının peşəkar-
lığı yüksək qiymətləndirilib.

Qeyd olunub ki, plana əsasən, sərhədi 
pozan şərti qanunsuz silahlı birləşmənin 
qarşısının alınması və zərərsizləşdirilmə-
si, hakim yüksəkliklərin ələ keçirilməsi, 

pilotsuz uçuş aparatlarının radioelektron 
mübarizə vasitələrindən istifadə etməklə 
sıradan çıxarılması, eləcə də dron hücu-
mundan qorunma məqsədilə hava kəş-
fiyyatının aparılması və digər tapşırıqlar 
xüsusi təyinatlılar tərəfindən məharətlə 
yerinə yetirilib.

Sonda təlimdə fərqlənən hərbi qulluq-
çulara mükafatlar təqdim edilib.

Q. .A=,M2V 

IDEA-nın paytaxtda abadlıq və yaşıllıq aksiyaları

Dünən Heydər Əliyev 
)ondunun vitse-prezidenti, 
³,DEA´ İctimai Birliyinin təsisçisi 
və rəhbəri /eyla Əliyevanın 
iştirakı ilə paytaxtın Binəqədi 
rayonunun Abay .unanbayev 
küçəsində 1100-dən çox sakinin 
yaşadığı çoxmərtəbəli binaların 
yerləşdiyi daha bir abad həyət 
sakinlərin istifadəsinə verilib. 

Leyla Əliyeva sakinlərə yeni həyət-
də xoş günlər, mənalı istirahət arzula-
yıb, uşaqlara hədiyyələr təqdim edib. O, 
“IDEA” könüllüləri ilə birlikdə həyətdə 
təşkil edilən ağacəkmə aksiyasında da iş-
tirak edib, 

“Bizim həyət” layihəsi çərçivəsində 
abadlaşdırılmış növbəti həyətdə sağlam-
lıq imkanları məhdud insanların rahatlığı 
nəzərə alınıb, bütün yaş qrupları üzrə uşaq-
ların əyləncəsi üçün əlverişli şərait yaradı-
lıb. Gənclərin asudə vaxtlarının səmərəli 
təşkili və idmanla məşğul olması üçün 
həyətdə süni örtüklü futbol meydançası, 
müxtəlif idman qurğuları var. Söhbətgah-
lar, çoxsaylı oturacaqlar da sakinlərin isti-

rahəti üçündür.    
Ətrafda quş yuvaları və pişik evləri 

yaradılıb. Bundan əlavə, həyətdə yeni işıq-
landırma dirəkləri, müşahidə kameraları 
quraşdırılıb. Binaların fasad və blokları 
tam təmir olunub, asfalt və dam örtüyü, 

elektrik xətləri yenilənib. Mövcud yaşıl-
lıqlara qulluq göstərilib, yeni yaşıllıq zo-
lağı salınıb, sarmaşıqlardan “yaşıl sədlər” 
yaradılıb.

2017-ci ildən “Bizim həyət” layihəsi 
çərçivəsində 153 ümumi yaşayış sahəsi 
abadlaşdırılaraq sakinlərin istifadəsinə ve-
rilib.

***
Yaşıl dünya naminə həmrəylik ili” çər-

çivəsində həmin gün Leyla Əliyevanın iş-
tirakı ilə Nərimanov rayonunda Məmməd 
Araz küçəsi ilə Molla Cümə küçələrinin 
kəsişməsindəki ərazidə də ağacəkmə aksi-
yası keçirilib.

 “IDEA” könüllülərinin iştirakı ilə 7 
hektarlıq yaşıllıq zonasının bir hissəsində 
200 Eldar şamı əkilib və ərazidə müvafiq 
abadlıq işləri aparılıb. İctimai birlik belə 
ekoloji aksiyaların mütəmadi olaraq təşkili 
ilə ətraf mühitin mühafizəsinin vacibliyini 
insanların, xüsusilə, gənc nəslin diqqətinə 

çatdırır və onları birgə fəaliyyətə səsləyir. 
Sakinlər qanunsuz ağac kəsilməsi ilə rast-
laşdıqda şikayət və təkliflərini 1113 qaynar 
xətt vasitəsilə “IDEA” İctimai Birliyinə 
çatdıra bilərlər. 

XQ 

Admin
Машинописный текст
Xalq qəzeti .- 2024.- 20 sentyabr (№ 205).- S.11.




